
Hljóðriti hóf fyrst starfsemi sína sem átta rása hljóðver 
1975 en varð 24 rása ári síðar og fyrst af þeirri stærðar-
gráðu á landinu. Tónlistarmaðurinn Jónas R. Jónsson,
einn af stofnendum Hljóðrita sagði í viðtali við Dagblaðið 
það árið að þörfin hefði augljóslega verið fyrir hendi 
og að starfsemin gæti sparað þjóðfélaginu mikla peninga. 

Seinna sagði Jónas að áður en Hljóðriti hafi komið til sögunnar 
hafi engin metnaðarfull upptökuaðstaða verið á landinu og því 
hafi Hljóðriti verið örlagavaldur í tónlistarlífi Íslendinga.


